
SAN AONAD SEO 
 

Foghlaimeoidh tú conas: 
 

• Aithne a chur ar dhuine; 
 

• Tú féin a chur in aithne; 
 

• Cur síos a dhéanamh ar Éirinn; 
 

• Labhairt faoi do cheantar; 
 

• Acmhainní Gaeilge a úsáid. 

Díreofar an na míreanna seo gramadaí:  
 

• An t-urú tar éis an réamhfhocail ‘i’; 
 

• An aidiacht shealbhach roimh an bhfocal ‘cónaí’; 
 

• An tuiseal ginideach. 

 
Breathnófar ar an mír chultúrtha seo: 

 

• Logainmneacha 

 

Mé Féin 

TEG B2: Aonad 1 

A: CUR IN AITHNE 
 

1. Cuirfidh an teagascóir é/í féin in aithne don rang agus ansin léifidh sé/sí an comhrá thíos  

os ard don rang: 

Fiadh: Dia duit, is mise Fiadh. Cén t--ainm atá ortsa? 

Oisín:  Dia is Muire duit, a Fhiadh. Oisín an t-ainm atá orm. 

Fiadh: Tá sé go deas casadh leat, a Oisín. 

Oisín:  Cárb as thú? 

Fiadh: Is as Baile Átha Cliath ó dhúchas mé ach tá mé i mo chónaí i Maigh Nuad le cúpla bliain 
anuas. Cén fáth a bhfuil tú ag déanamh an chúrsa seo? 

Oisín:  Bhuel, is aoibhinn liom teangacha agus tá mé ag iarraidh barr feabhais a chur ar mo chuid 
Gaeilge. Inis beagán dom fút féin, a chara. 

Fiadh: Bhuel, is breá liom bualadh le mo chairde agus am a chaitheamh sa bhaile ag féachaint ar 
Netflix. 

Oisín:  Ní fear mór teilifíse mise ach is breá liom an ceol agus bainim an-sult as Spotify, caithfidh 
mé a rá. 

2. Obair bheirte: 

Faigh roinnt eolais faoin duine atá in aice leat. Nuair a bheidh an méid sin déanta agat,  

inis don rang na príomhrudaí a d’fhoghlaim tú faoin duine sin: 

a) An t-ainm atá ar an duine sin: 

b) An príomhfháth a bhfuil sé/sí ag déanamh an chúrsa seo: 

c) Is as _____________________ dó/di ó dhúchas. 

d) Dhá rud a thaitníonn go mór leis/léi: 

e) Dhá rud nach dtaitníonn leis/léi ar chor ar bith: 

3. An bhfuil aon difríocht céille idir an dá abairt thíos, meas tú? 

- ‘Is as Maigh Eo dom’ 

- ‘As Maigh Eo dom’ 

B: FOCLÓIR 

1. Comórtas - Obair Ghrúpa 

Cuirfidh an teagascóir i ngrúpa beag thú agus beidh rás ranga idir na grúpaí uile. Bíodh ainm na 

gcontaetha líonta isteach agaibh thíos roimh ghrúpa ar bith eile chun an bua a bhaint amach!  

 

 
Tuaisceart na hÉireann 

1. 2. 

3. 4. 

5. 6. 

Poblacht na hÉireann 

1. 2. 

3. 4. 

5. 6. 

7. 8. 

9. 10. 

11. 12. 

13. 14. 

15. 16. 

17. 18. 

19. 20. 

21. 22. 

23. 24. 

25. 26. 

2. Pointe Gramadaí:  

Líon an ghreille le cúpla contae eile (agus bí cúramach leis na tuisil). 

Is féidir úsáid a bhaint as logainm.ie, más mian leat. 

 

An Tuiseal Ainmneach An Tuiseal _________________ 

Baile Átha Cliath Contae Bhaile Átha Cliath 

  

  

  

  

  

  

  

  

  

 

3. Cuir an cheist seo ar an duine atá in aice leat: 

Cén contae is fearr leatsa agus cén fáth?

Cén difríocht atá 
idir na focail ‘leat’ 

agus ‘leatsa’? 

C: CLUASTUISCINT 
 

1. Réamhobair 

Déan plé ar na ceisteanna seo thíos leis na daoine eile atá i do ghrúpa: 

 

a) An bhfuil eolas agat faoi bhrí agus faoi chúlra ainm na háite a bhfuil tú i do chónaí? 

 

b) An síleann tú go bhfuil sé tábhachtach brí nó cúlra logainm a bheith ar eolas ag duine? Cén fáth? 

 

c) Cad atá ar eolas agat faoi stair logainmneacha na hÉireann? 

 

d) Ar chuala tú trácht ar an suíomh idirlín www.logainm.ie riamh? Cad atá i gceist leis? 

 

 
e) Mo sheoladh baile féin (as Gaeilge):  

 

 

 

 

 

 

 

 

 

 
  

 

Más Éireannach thú, 
cuir do ‘Eircode’ isteach 

sa suíomh 

finder.eircode.ie  
agus brúigh an cnaipe 

‘Gaeilge’ chun do 

sheoladh a fheiceáil i 
nGaeilge! 

 

http://www.logainm.ie/

2. Tuiscint 

Beidh tú ag éisteacht le mír ón gclár An Saol ó Dheas. Beidh Breandán Ó Cíobháin ag tabhairt a 

thuairime faoin suíomh idirlín www.logainm.ie, a seoladh díreach roimh an gclár. Éist leis an mír agus 

déan iarracht na ceisteanna seo a fhreagairt: 

 
a) Cén fáth ar roghnaíodh Breandán Ó Cíobháin le labhairt faoin ábhar seo? 

 

 

 

b) Cén tuairim atá ag Breandán faoin suíomh www.logainm.ie? Cad iad na lochtanna atá aige air? 

 

 

 

c) Féach anois arís ar www.logainm.ie. An féidir leat Gaeilge a chur ar na bailte beaga atá i do 

cheantar féin anois? 

 

 

 

d) An bhfuil an méid a dúirt Breandán Ó Cíobháin faoi easpa logainmneacha fíor, go fóill, sa lá atá 

inniu ann? 

 

 

 

e) Cén chanúint atá le cloisteáil sa mhír? Breac síos cúig thréith de chuid na canúna sin a chuala tú 

sa mhír. 

Canúint: 

 

- 

 

 

- 

 

 

- 

 

 

- 

 

 

- 

 

 

  

http://www.logainm.ie/
http://www.logainm.ie/
http://www.logainm.ie/

D: FEASACHT TEANGA 
 

Cúinne na Gramadaí: 
 

Ceangail na téarmaí gramadaí (ar dheis) leis na mínithe (ar chlé), sa bhosca thíos, agus féach ansin go 

bhfeicfidh tú an raibh na freagraí céanna ag an duine atá in aice leat. 

 

 Sainmhínithe  Téarmaí 

1.  Focal a úsáidtear chun an rud atá tú a 

dhéanamh nó an rud atá ag tarlú a chur in 

iúl. 

a)  Forainm 

2.  b, c, d, f, g, l, m, n, p, r, s, t. b)  An t-alt 

3.  Focal ar nós ‘bean’ – ‘an bhean’. c)  Gutaí 

4.  Focal a thagraíonn do dhuine, d’áit nó do 

rud. 
d)  Focal baininscneach 

5.  Ceann amháin de rud. e)  Réamhfhocal simplí 

6.  Focal a chuireann síos ar rud nó a thugann 

níos mó eolais faoi rud. 
f)  Réamhfhocal comhshuite 

7.  ‘An’ agus ‘na’. g)  Uimhir uatha 

8.  Focal a úsáidtear in áit ainmfhocail. h)  Briathar 

9.  Níos mó ná ceann amháin. i)  Uimhir iolra 

10.  Focal beag a bhíonn roimh ainmfhocal 

chun é a cheangal (le foca(i)l eile). 
j)  Focal firinscneach 

11.  Focal ar nós ‘uisce’ – ‘an t-uisce’. k)  Forainm réamhfhoclach 

12.  ‘ar’ + ‘mé’ = ‘orm’. l)  Consain 

13.  a, e, i, o, u. m)  Aidiacht 

14.  Bíonn réamhfhocal simplí agus ainmfhocal 

mar chuid de. 

n)  Ainmfhocal 

1 2 3 4 5 6 7 8 9 10 11 12 13 14 

Súil siar ar bhunchloch na gramadaí: 

 

1. An Aidiacht Shealbhach 
 
Líon na bearnaí: 

 
Tá mé i mo chónaí 

Tá tú  

Tá sé 

Tá sí 

Tá muid 

Tá sibh 

Tá siad  

 
2. An t-urú 

 
 Cuir an t-urú ceart ar na focail seo a leanas: 
 

 
i + Baile Átha Cliath 

 
i mBaile Átha Cliath 

 

i + Corcaigh 

 

 
i + Dún na nGall 

 

 
i + Tír Eoghain 

 

 

i + Gaillimh 

 

 
i + Port Láirge 

 

 
i + Fear Manach 

 

 

 

Cén difríocht 
atá idir an dá 

réamhfhocal ‘i’ 

agus ‘in’? 

3. Abairtí le haistriú 

Aistrigh na habairtí thíos agus, ina dhiaidh sin, déan plé ar d’aistriúchán leis an duine atá in aice leat: 

a) I am living in the midlands. 

 

b) Are you living in West Kerry now? 

 

c) You (pl.) are living in a busy urban area in Belfast. 

 

d) They are living in a quiet rural area in County Meath. 

 

e) Is he still living in Carlow? 

 

f) Ar mhaith leat fanacht i do cheantar go fadtéarmach? 

 

g) Cad iad na buntáistí agus na míbhuntáistí a bhaineann le bheith i do chónaí sa cheantar ina bhfuil tú 

faoi láthair? 

 

h) Céard iad na háiseanna is tábhachtaí i do cheantar, dar leat? 

 

i) An bhfuil sé furasta aithne a chur ar do chomharsana, meas tú? 

 

j) Céard iad na himeachtaí sóisialta a ndéanann tú freastal orthu i do cheantar?  

E: LÉAMHTHUISCINT 
 

1. Tóg féin agus an duine atá le do thaobh sealanna ag léamh an tsleachta thíos (bunaithe 

ar alt a bhí ar www.tuairisc.ie).  

‘Alraight, alraight, alraight!’ Cuireadh chun foghlama sa Ghaeltacht tugtha do 
Matthew McConaughey 

Tá cuireadh go dtí an Ghaeltacht tugtha ag coláistí samhraidh do Matthew McConaughey agus a 

chlann i ndiaidh don aisteoir a rá go mba mhaith leis a leanaí a chur ag foghlaim na teanga sa 
Ghaeltacht. In agallamh a foilsíodh in The Irish Sun, dúirt an t-aisteoir, arb as an gCabhán agus 
Muineachán do mhuintir a mháthar, go raibh sé an-mhórtasach as a dhúchas Éireannach agus go 
mba mhaith leis go mbeadh tuiscint ag a chlann féin ar an dúchas sin. 

 
Dúirt urlabhraí ó Chomharchumann Chorca Dhuibhne go raibh ‘míle fáilte’ roimh McConaughey féin 
clárú le ceann de chúrsaí an Chomharchumainn do dhaoine fásta, agus go gcuirfí an fháilte chéanna 

amach anseo roimh a leanaí - Levi, Vida and Livingston – dá mbeadh fonn orthu freastal ar chúrsa 
samhraidh i gCiarraí. 
 

‘Tá míle fáilte roimh mhuintir McConaughey teacht anseo chugainn chun blaiseadh a fháil den 
teanga bheo agus dá hoidhreacht shaibhir i nGaeltacht álainn Chorca Dhuibhne.’ 

 

‘Bíonn cúrsaí againn i gcaitheamh na bliana chomh maith, a d’oirfeadh do Mhatthew féin agus is 
minic a bhíonn eachtrannaigh ag foghlaim linn,’ a dúirt urlabhraí ó Chomharchumann Chorca 
Dhuibhne. 

 
Chuirfí fáilte mhór roimh mhuintir McConaughey i gConamara chomh maith más spéis leis an 
aisteoir, a bhfuil duais Oscar buaite aige, beart a dhéanamh de réir a bhriathair agus a chlann a chur 
ag foghlaim na teanga sa Ghaeltacht. 

 
Dúirt urlabhraí ó Choláiste Chiaráin ar an gCeathrú Rua go bhfuil an t -aisteoir le moladh as an meas 
atá léirithe aige ar dhúchas a mhuintire agus go gcuirfeadh an coláiste Gaeilge i gConamara fáilte 

roimh mhuintir McConaughey. 
 
‘Is léir an meas atá aige ar a ghaol sinseartha le cultúr agus teanga na hÉireann agus cuirfear fáilte 
chroíúil roimhe go Conamara má tá sé ag iarraidh go mbeadh meas agus tuiscint ag a chlann ar an 

teanga,’ a dúirt urlabhraí ó Choláiste Chiaráin. 

Is as an mBrasaíl do bhean McConaughey agus dar leis go bhfuil an t-ádh leo ó thaobh an dúchais 
de: ‘Irish-Brazilian, how great is that? Connected to two of the most vibrant, colourful, exciting 
cultures on the planet.’ Is dóigh leis go bhfuil an dá chultúr an-difriúil lena chéile ach go bhfuil 
cosúlachtaí eatarthu mar sin féin. 

 

Chaith an t-aisteoir, as Texas, samhradh ina chónaí i mBaile Átha Cliath. Ag obair ar an scannán 
Reign of Fire a bhí sé, agus chuaigh an tréimhse sin i bhfeidhm go mór air. Bhraith sé gur ‘ag 

teacht abhaile’ a bhí sé in Éirinn, a dúirt sé. 

 

2. Breacaigí síos sna bearnaí cén ghné den ghramadach lena mbaineann na focail a bhfuil 
cló trom orthu san alt thuas. 

 
 Focal Téarmaíocht na gramadaí 

a)  aisteoir  

b)  roimh  

c)  álainn  

d)  i gcaitheamh  

e)  eachtrannaigh  

f)  chuirfí  

g)  aige  

h)  an t-ádh  

i)  cosúlachtaí  

j)  Éirinn  

 

3. Déan plé ar na ceisteanna seo leis an gcuid eile de do ghrúpa: 
 

a) Cárb as do mhuintir mháthair Matthew? 

b) An bhfuil aithne agat féin ar Mheiriceánaigh nó ar eachtrannaigh eile a bhfuil spéis acu sa 
Ghaeilge? An bhfuil siad chomh mórtasach as a n-oidhreacht is atá Matthew? 

c) Ar chaith tú féin seal i dtír eile riamh? Ar thaitin an tír leat? 

d) An Éireannaigh iad do ghaolta ar fad nó an bhfuil gaol agat le daoine a rugadh nó a bhfuil cónaí 
orthu thar lear? 

e) An bhfuil spéis agat i gcraobh ghinealaigh agus i gcúlra do theaghlaigh? 

 
4. Saibhreas Teanga 

 

Féach ar na focail/frásaí seo thíos atá sa sliocht. Oibrigh leis an duine atá in aice leat agus 
scríobhaigí focail/frásaí eile (as Gaeilge) a chiallaíonn an rud céanna. 
 

 

5. Ransú Intinne 

 
Scríobh liosta de na hacmhainní Gaeilge is mó a dtaitníonn leatsa úsáid a bhaint astu agus nuair 
a bheidh an méid sin déanta agat, roinn do liosta leis an duine atá in aice leat. Scríobhfaidh an 

teagascóir na cinn is tábhachtaí ar an gclár bán. 
 
  

 Frásaí atá sa Téacs Frásaí Comhchiallacha 

a)  Ag cur fúthu  

b)  Cur amach ar  

c)  Ní foláir do  

d)  Ar an dé deiridh  

e)  Rith sé leis  

f)  Cúthail  

g)  A bhaint amach  

Acmhainní  

Gaeilge 

F: CUMARSÁID 
 

Caint agus comhrá: 
 
Téigh timpeall an tseomra agus cuir na ceisteanna seo a leanas ar an oiread daoine agus is féidir 

leat: 
 

1. Cén cineál ceantair a bhfuil tú i do chónaí ann? An maith leat é? 

 

2. An mbíonn tú gníomhach sa phobal? 

 

3. An bhfuil tú i do chónaí san áit ar rugadh thú? Cén fáth? 

 

4. An bhfuil daoine ó thíortha eile agus a bhfuil cúlra éagsúil acu ina gcónaí sa cheantar? 

 

5. Dá sroichfeadh eachtrannach do cheantar, cad iad na rudaí faoin gceantar a chuirfeadh 

iontas air, dar leat? 

 

6. An bhfuil cultúr tíre/áite tábhachtach, dar leat? Cad iad na nithe is dearfaí agus is diúltaí 

faoi chultúr na hÉireann, i do thuairimse? 

 

7. Cén cultúr eile, taobh amuigh de do chultúr féin, a bhfuil suim agat ann? Cén fáth? 

 

8. An ‘duine uirbeach’ nó ‘duine de mhuintir na tuaithe’ thú? 

G: MACHNAMH 
 

1: Seicliosta agus Ceisteanna atá agam go fóill 

 
Féach siar ar an aonad seo agus breac síos na rudaí is mó a d’fhoghlaim tú sa rang inniu (ar 
chlé). Ansin, ticeáil cé chomh compordach is atá tú leo (ar dheis). Tá an chéad cheann déanta 
mar shampla duit. 
 

 
San Aonad seo, d’fhoghlaim mé: 

 

       
 

       
 

       
1.   

Conas mé féin a chur in aithne  

 

✓ 

  

2.      

3.      

4.      

5.   
 

   

 
Ceist(eanna) atá agam go fóill: 

 

Anois, líon amach an bosca thuas má tá aon cheist agat maidir leis an méid a d’fhoghlaim tú 
inniu. Ansin, roinn na ceisteanna leis an teagascóir ionas gur féidir leis / léi iad a fhreagairt 
roimh dheireadh an ranga / sa chéad rang eile. 

2. Líon isteach roinnt de na heochairfhocail nua/úsáideacha a d’fhoghlaim tú san aonad seo: 

 

 Gaeilge Béarla  Gaeilge Béarla 

1.   16.   

2.   17.   

3.   18.   

4.   19.   

5.   20.   

6.   21.   

7.   22.   

8.   23.   

9.   24.   

10.   25.   

11.   26.   

12.   27.   

13.   28.   

14.   29.   

15.   30.   

AN SCRIPT 

Ar fáil anseo (Foinse: RnaG, An Saol ó Dheas) 

Láithreoir 
Ach fós ag plé le cúrsaí ríomhaireachta, tá fear tagtha isteach anseo go bhfuil cur amach nach beag aige ar 
chúrsaí ríomhaireachta le fada an lá mar go deimhin bhí sé chun tosaigh ar mhórán daoine ó thaobh na 
ríomhaireachta agus na Gaolainne. Is cuimhin liom é ag caint blianta fada ó shin ar Minitel. Ach d’imigh Minitel is 
dócha, ó thaobh na tíre seo ach go háirithe. Sin é Breandán Ó Cíobháin - fáilte romhat a Bhreandáin. 
 
Breandán Ó Cíobháin 
Go raibh maith agat. 

 
Láithreoir 
An fáth go dtugamar cuireadh duit teacht isteach inniu ná go bhfuil suíomh idirlín eile á sheoladh ag an Aire Ó 
Cuív, Éamon Ó Cuív, inniu i mBaile Átha Cliath, sin an suíomh logainm.ie agus eolas nach beag agatsa ar na 
logainmneacha. Cad a déarfá leis an suíomh nua seo? 
 
Breandán Ó Cíobháin 

Mmm…féachann sé go deas agus… 

 

Láithreoir 
Beidh sé an-áisiúil ag lucht na Gaolainne dáiríre, teacht ar na leaganacha cearta de na logainmneacha, abair. 
 
Breandán Ó Cíobháin 
Is mór an dul chun cinn é ach caithfidh mé a rá nach bhfaighidh siad an leagan ceart i gcónaí. Ach sin scéal eile. 
Ba mhaith liom an suíomh a mholadh ar an gcéad dul síos. Is maith ann é agus mar a deir tú, is iontach an áis ar 
fad a leithéid a bheith ag daoine. 

 
Láithreoir 
Mar, ní raibh a leithéid ann dáiríre, agus cad a bhí ar fáil ach An Gasaitéar agus cé go raibh sé sin go maith, 
abair, bhí sé an-teoranta. Tá sé seo i bhfad níos leithne, an bhfuil? 
 
Breandán Ó Cíobháin 
Bhuel, tá súil le Dia agam go n-úsáidfidh daoine anois é mar do bhí áiseanna cheana ann agus níor úsáideadh 
iad mar a deireann tú – An Gasaitéar agus liosta post oifigí agus a leithéid sin ar fad. Á…is dócha go bhfuil a lán 
le tabhairt faoi ndeara ann. Ní maith liom a bheith á lochtú ach tá bearnaí móra ann nach léir do dhuine go dtí go 
gcliceann sé ar nasc agus níl faic ar an dtaobh eile. Now, deir siad, an dtuigeann tú, go bhfuil an rud ag dul ar 
aghaidh agus you know, caithfear tuiscint leis sin. 
 
Láithreoir 
Glacaimid leis, gan amhras, nach bhfuil sé críochnaithe. 
 
Breandán Ó Cíobháin 
Ach mar sin féin, mar sin féin, nuair a chliceann tú i ndiaidh a chéile agus nach bhfuil faic agat i ndiaidh a chéile… 
 
Láithreoir 
Bheadh amhras ort, abair. Abair, tá a fhios agam gur féidir dul isteach ar an suíomh seo anois agus ainm áite a 
lorg. Dheineas féin é cúpla turas, abair, bhí sé déanta cheana agam leis an bhfírinne, ach rudaí ar nós, tá áit ansin 
ar an slí isteach go Trá Lí – Bunawonder, agus cuireann sé iontas i gcónaí orm cén saghas ainm é. ‘Bun an 
Bhundair’ atá tugtha ar www.logainm.ie agus atá ar an gcomhartha bóthair chomh maith. Ní thuigim fós cén bunús 

atá leis, ach is cuma sin.

https://www.teg.ie/_fileupload/mp3/teagasc/B2/complete/01.mp3
http://logainm.ie/
http://www.logainm.ie/

TEG B2 Aonad 1 

Mé Féin: Gach scil 

 

 

 

FREAGRAÍ 
 

B: FOCLÓIR 
1. 

Tuaisceart na hÉireann 

1 Fear Manach 2. Tír Eoghain 3. Doire 

4. Aontroim 5. An Dún 6. Ard Mhacha 

Poblacht na hÉireann 

1 Baile Átha Cliath 2. Cill Mhantáin 3. Loch Garman 

4 Ceatharlach 5. Cill Dara 6. An Mhí 

7. An Lú 8. Muineachán 9. An Cabhán 

10. An Longfort 11. An Iarmhí 12. Uíbh Fhailí 

13. Laois 14. Cill Chainnigh 15. Port Láirge 

16. Corcaigh 17. Ciarraí 18. Luimneach 

19. Tiobraid Árann 20. An Clár 21. Gaillimh 

22. Maigh Eo 23. Ros Comáin 24 Sligeach 

25. Liatroim 26. Dún na nGall 

 

2. An Tuiseal Ginideach 
 

 

 
 

C: CLUASTUISCINT 
2. 

a) Tá cur amach aige ar chúrsaí ríomhaireachta agus ar an nGaeilge. Bhíodh sé ag plé le Minitel 
roimhe sin. 
 

b) Tá ar na foghlaimeoirí cinneadh a dhéanamh an bhfuil siad sásta nó nach bhfuil leis an suíomh 

idirlín www.logainm.ie. Is iad seo a leanas na lochtanna is mó a fhaigheann daoine ar an 
suíomh: 
• Ní i gcónaí a bhíonn an leagan ceart de roinnt logainmneacha ar an suíomh. 

 

• D’fhéadfaí an suíomh a dhearadh ar bhealach a mbeadh sé níos éasca don úsáideoir eolas a 
aimsiú air. 
 

e) Canúint na Mumhan. 
• ‘ana-áisiúil’ 
• ‘lucht na Gaolainne’ 
• ‘níl faic ar an...’ 
• ‘Dheineas féin é’ 
• ‘cúpla turas’ (in áit ‘cúpla uair’) 

  

Cén difríocht atá 

idir na focail ‘leat’ 
agus ‘leatsa’? 

Leatsa = an fhoirm 
threise (chun béim 

a leagan ar an 
bhforainm 

réamhfhoclach) 

http://www.logainm.ie/

Mé Féin: Gach scil 

 

 

 

D: FEASACHT TEANGA 

 
1. 

Tá mé i mo chónaí 

Tá tú i do chónaí 

Tá sé ina chónaí 

Tá sí ina cónaí 

Tá muid inár gcónaí 

Tá sibh in bhur gcónaí 

Tá siad ina gcónaí 

 

2.  

i + Baile Átha Cliath i mBaile Átha Cliath 

i + Corcaigh i gCorcaigh 

i + Dún na nGall i nDún na nGall 

i + Tír Eoghain i dTír Eoghain 

i + Gaillimh i nGaillimh 

i + Port Láirge i bPort Láirge 

i + Fear Manach i bhFear Manach 

 

4. 

  

1 2 3 4 5 6 7 8 9 10 11 12 13 14 

h l d n g m b a i e j k c f 

a)  Tá mé i mo chónaí / tá cónaí orm / tá mé ag cur fúm i lár na tíre. 

b)  An bhfuil tú i do chónaí / an bhfuil cónaí ort / an bhfuil tú ag cur fút in Iarthar Chiarraí anois?  

c)  Tá sibh in bhur gcónaí i gceantar gnóthach uirbeach i mBéal Feirste. 

d)  Tá siad ina gcónaí i gceantar ciúin tuaithe i gContae na Mí.  

e)  An bhfuil cónaí air i gCeatharlach go fóill/fós? / An bhfuil sé fós ina chónaí i gCeatharlach? 

f)  Would you like to stay in your area in the long run / long term?  

g)  What are the advantages and disadvantages of living in the area you are currently in?  

h)  In your opinion, what are the most important facilities in your area?  

i)  Is it easy to get to know your neighbours?  

j)  What social events do you attend in your area?  

‘i’ + consan 
 

‘in’ roimh ghuta agus 
roimh ‘bhur’, ‘dhá’ agus 

‘go leor’ 
 

e.g. ‘tá mé i mo chónaí  

in Albain’  

E: LÉAMHTHUISCINT 
2. 

 

4. 

 

 Focal Téarmaíocht na gramadaí 

a)  aisteoir ainmfhocal / ainmfhocal firinscneach 

b)  roimh réamhfhocal 

c)  álainn aidiacht 

d)  i gcaitheamh réamhfhocal comhshuite 

e)  eachtrannaigh ainmfhocal san uimhir iolra 

f)  chuirfí Briathar saor sa mhodh coinníollach 

g)  aige forainm réamhfhoclach 

h)  an t-ádh ainmfhocal firinscneach / ainmfhocal 

i)  cosúlachtaí ainmfhocal san uimhir iolra 

j)  Éirinn ainmfhocal sa tuiseal tabharthach 

 Frásaí atá sa Téacs Frásaí Comhchiallacha 

a)  Ag cur fúthu ina gcónaí / lonnaithe 

b)  Cur amach ar eolas ar 

c)  Ní foláir do... ní mór do... 

d)  Ar an dé deiridh ag fáil bháis / i ndroch-chaoi 

e)  Rith sé leis smaoinigh sé ar 

f)  Cúthail faiteach / ciúin 

g)  A bhaint amach a shroicheadh 


